
784.

 На основи члена 16, 24. и 33. Покраїнскей скупштинскей од-
луки о покраїнскей управи («Службени новини АПВ», число 
37/14, 54/14 – др. одлука, 37/16, 29/17, 24/19, 66/20 и 38/21) у вязи 
зоз Покраїнску скупштинску одлуку о Рочней програми хаснова-
ня средствох з Буджетного фонду за води Автономней покраїни 
Войводини за 2023. рок («Службени новини АПВ», число 54/2022 
и 22/23) и у вязи зоз Правилнїком о запровадзованю конкурсох 
хтори розписує Покраїнски секретарият за польопривреду, водо-
привреду и лєсарство («Службени новини АПВ», число 8/2023), 
покраїнски секретар за польопривреду, водопривреду и лєсар-
ство, приноши

ПРАВИЛНЇК
О ДОДЗЕЛЬОВАНЮ СРЕДСТВОХ 

ЗА СОФИНАНСОВАНЄ ВИБУДОВИ,
 САНАЦИЇ, РЕКОНСТРУКЦИЇ И ВИРОБКУ
 ТЕХНЇЧНЕЙ ДОКУМЕНТАЦИЇ ВОДНИХ

 ОБЄКТОХ У ЯВНЕЙ ВЛАСНОСЦИ 
НА ТЕРИТОРИЇ АП ВОЙВОДИНИ У 2023. РОКУ

Общи одредби

Член 1.

Зоз Правилнїком о додзельованю средствох за софинансованє 
вибудови, санациї, реконструкциї и виробку технїчней докумен-
тациї водних обєктох у явней власносци за 2023. рок (у дальшим 
тексту: Правилнїк) ше предписує наменку средствох, поступок 
додзельованя средствох, критериюми за додзельованє средствох 
и други питаня хтори значни за реализацию активносцох зоз Роч-
ней програми хаснованя средствох з Буджетного фонду за води 
Автoномней покраїни Войводини за 2023. рок (у дальшим тексту: 
Програма) «Софинансованє реконструкциї, санациї, вибудови и 
виробку проєктно-технїчней докуменцатиї водних обєктох у яв-
ней власносци у 2023. року» (точка II, подточка 1.1. Програми).

Програма зоз пасуса 1. того члена состойна часц Покраїнскей 
скупштинскей одлуки о Рочней програми хаснованя средствох з 
Буджетного фонду за води Автономней покраїни Войводини за 
2023. рок («Службени новини АПВ», число 54/2022 и 22/23), а По-
країнски секретарият за польопривреду, водопривреду и лєсар-

ство (у дальшим тексту: Покраїнски секретарият) задлужени за 
єй реализацию.

Висина и способ додзельованя средствох

Член 2.

Вкупна сума средствох хтори ше додзелює по Правилнїку и 
Конкурсу за додзельованє средствох за софинансованє вибудо-
ви, санациї и реконструкциї водних обєктох у явней власносци 
у 2023. року (у дальшим тексту: Конкурс) то до 481.693.000,00 
динари, и то:

• за водни обєкти у явней власносци – до 481.693.000,00 ди-
нари; 

Максимална сума средствох по єдним проєкту за водни 
обєкти у явней власносци хтори одобрує Покраїнски се-
кретарият, виноши до 50.000.000,00 динари, без ПДВ. 

Безповратни средства за вибудов, санацию, реконструк-
цию и виробок технїчней документациї водних обєктох 
у явней власносци по тим конкурсу ше утвердзує у суми 
до 80% вкупно прилаплївих трошкох. Остаток средствох 
обезпечує хаснователь средствох.

Хаснователь средствох подноши прияву за кажди проєкт 
окреме. Кажда єднинка локалней самоуправи може под-
нєсц вецей прияви. 

Средства зоз пасуса 1. того члена ше будзе додзельовац 
прейґ конкурсу хтори ше обявює у єдних дньових новинох 
з якима Покраїнски секретарият ма заключени контракт 
о обявйованю актох, на интернет-боку Секретарияту и у 
«Службених новинох АП Войводини». 

Конкурс отворени по 11.7.2023. року. 

Документацию хтору ше поднєше на конкурс ше нє враца.

Средства за реализацию активносцох ‒ по Правилнїку и по 
Конкурсу ‒ додзелює ше безповратно.

Наменки за яки мож хасновац средства

„Службени новини АПВ“ виходза, по 
потреби, на шейсц язикох: сербским, 
мадярским, словацким, румунским, 

руским и горватским. - Рукописи ше нє 
враца – Оглашки по тарифи

Член 3.

Средства хтори ше додзелює по Конкурсу мож хасновац:

– за вибудов, санацию, реконструкцию и виробок технїчней 
документациї водних обєктох у явней власносци, як цо то 
построєня за пририхтованє води за пице, пумпни станїци, ре-
зервоари, явни водоводни мрежи, маґистрални цивоводи по 
населєня або индустриї, набавку и уградзованє цивоводней 
арматури и електромашинскей опреми у наведзених обєктох, 
як и бице и опреманє студньох.

Средства хтори ше додзелює по Конкурсу нє мож хасновац за:

– набавку опреми и часцох опреми як резервних часцох;
– набавку половней, нєдекларованей опреми и часцох;
– приключки у обисцу за обєкти фекалней канализациї;
– плаценє порциї, судских и царинских трошкох;
– надополнєнє за заробки.

Хаснователє средствох

Член 4.

Право участвовац на конкурсу маю єдинки локалних самоу-
правох з териториї Автономней покраїни Войводини (у дальшим 
тексту: хаснователє средствох), за потреби своїх месних заєднї-
цох, явних подприємствох, явних комуналних подприємствох и 
привредних дружтвох хтори окончую зверени роботи з обласци 
комуналней – водопривредней дїялносци, а чийо снователє ло-
кални самоуправи. 

Условия за участвованє на конкурсу

Член 5.

Хаснователє средствох або месни заєднїци, явни подприєм-
ства, явни комунални подприємства и привредни дружтва хтори 
окончую зверени роботи з обласци комуналней – водопривред-
ней дїялносци, а за чийо потреби хаснователє средствох апли-
кую на Конкурс, муша вимириц обовязки за водни надополнєня 
за хаснованє водного добра и за випущену воду, заключно зоз 
31.12.2022. року, або мац подписану репрограму длуства або спо-
розуменє о одкладаню плаценя длуства. Кед хаснователь сред-
ствох нє обовязнїк плаценя надополнєня, потребне доручиц ове-
рену вияву же є нє задлужовани по тей основи. Формулар вияви 
мож найсц на веб-боку www.psp.vojvodina.gov.rs и прилагодзиц ґу 
назви остатнього хаснователя средствох.

Потребна документация з яку ше доказує виполнєносц 
условийох за участвованє на конкурсу

Член 6.

Потребна документация з яку ше доказує виполнєносц услови-
йох за участвованє на конкурсу:

1. Одлуку општинскей/городскей ради о реализациї инвестициї у 
хторей опредзелєна сума власней учасци (форму одлуки мож 
найсц на веб-боку: www.psp.vojvodina.gov.rs);

2. виводи зоз општинского/городского буджету з яким ше потвер-
дзує суму власней учасци – доручиц найпознєйше 15 днї по 
подписованю контракту; кед средства нє наведзени, нєобходне 
доручиц вияву компетентного орґана хтору подписала овласце-
на особа, о тим же ше средства обезпечи найпознєйше у чаше 
15 дньох по заключованю контракту;

3. вияву предсидателя општини/городоначалнїка з яку ше – под 
полну виновну и материялну одвичательносцу – ґарантує же за 
проєкти за яки ше конкурує нє порушани поступок явней на-
бавки роботох и же уж нє заключени контракт по законченим 
поступку явней набавки.

4. у случаю же подношитель прияви по обявеним конкурсу пору-
ша поступок явней набавки як и у случаю порушованя явней 

набавки по обявйованю конкурса и подношеня прияви на исти, 
нєобходне доручиц Ришенє о формованю комисиї о порушова-
ню поступку явней набавки.

5. важацу будовательну дозволу, а за бице студньох и ришенє По-
країнского секретарияту за енерґетику, будовательство и транс-
порт з яким ше одобрує виводзенє применєних ґеолоґийних 
виглєдованьох под᾿жемних водох;

6. вивод з проєкту за будовательну дозволу, односно з главного 
проєкту, хтори виробени по Закону о планованю и вибудови, од-
носно у складзе зоз Правилнїком о змисту, способе и поступку 
виробку и способе окончованя контроли технїчней документа-
циї по класи и наменки обєкту; 

7. предмеру и предрахунок роботох хтори оверел одвичательни 
проєктант, нє страши як 6 мешаци, з обовязним датумом вироб-
ку; 

8. кед ше роботи за хтори ше конкурує виводзи по фазох, а лєм 
за дзепоєдни фази подноши прияву, потребне окреме назначиц 
роботи за хтори ше вимага средства, з дату вкупну предмеру и 
предрахунком и окреме дату предмеру и предрахунком за фазу/
фази за яки ше подноши прияву;

9. вияву предсидателя општини/городоначалнїка о тим же за фазу 
за яку ше вимага средства Покраїнска влада або други жридла 
финансованя скорей нє додзельовали средства; 

10. технїчну контролу проєкту за будовательну дозволу, у складзе 
зоз Законом о планованю и вибудови, односно технїчну контро-
лу главного проєкту;

11. за реконструкцию обєктох на хтори ше применює член 145. За-
кона о планованю и вибудови, место документациї яка утверд-
зена з точками 6. и 7. того конкурса, приложиц документацию 
у складзе зоз спомнутим законом – ришенє з яким ше одобрує 
виводзенє роботох и идейни проєкт; 

12. за набавку, заменьованє и уградзованє опреми (студньох, по-
строєньох за пририхтованє води за пице, пумпних станїцох во-
доводу), за хтори ше применює член 145. Закона о планованю 
и вибудови, а у вязи зоз членом 2. пасус 1. точка 35. – санацию, 
приложиц документацию у складзе зоз спомнутим законом – 
Ришенє з яким ше одобрує виводзенє роботох и идейни проєкт 
и приложиц предрахунок за опрему; 

13. кед же ше проєкт (за яки ше подноши прияву) одноши на нагли 
роботи, нєобходне доручиц и документацию з яку ше указує на 
наглосц у ришованю (напр. записнїк инспектора).

14. за построєня за воду за пице у руралних штредкох идейни 
проєкт або идейне ришенє под условийом ше у чаше 60 дньох 
по заключованю контракту, доручи будовательну дозволу.

Потребна документация з яку ше доказує виполнєносц услови-
йох за участвованє на конкурсу за софинансованє виборку тех-
нїчней документациї:

1. Документация под шорним числом 1 до 4, 9, 10 зоз пасуса 1 
того члена;

2. Информацию о локациї и/або достати локацийни условия 
(кед их єст);

3. Виводи з предходно виробеней технїчней документациї;
4. Проєктни задаток.

 Потребна документация з яку ше доказує виполнєносц усло-
вийох за участвованє на конкурсу за софинансованє построєня за 
пририхтованє води за пице кед нєт будовательней дозволи:

1. Документация под шорним числом 1 до 4, 13 и 14 зоз пасуса 
1. того члена;

2. Информацию о локациї и/або достати локацийни условия 
(кед их єст) або виводи зоз предходно виробеней технїчней 
документациї;

3. Проєктни задаток;
4. Преценьованє вредносци инвестициї з боку проєктанта.

У случаю потреби, Покраїнски секретарият затримує право од 
подношителя прияви питац додатну документацию.

Способи подношеня прияви

Член 7.

Прияву з потребну документацию мож доручиц:

– по пошти на адресу орґана, 
– особнє Писарнїци покраїнских орґанох управи або 
– на електронски способ – AgroSens платформа. 

Упутство о способе подношеня електронскей прияви и елек-
тронскей комуникациї медзи орґаном и подношительом прияви 
состойна часц того правилнїка и обявене є на интернет-боку орґа-
на. 

Поступанє з нєподполнима приявами

Член 8.

Шицки вимагани податки на приявним формуларе муша буц 

точно, ясно и читко виполнєни, у процивним, Комисия нє будзе 
поступац по прияви.

За подношительох нєподполних приявох, Покраїнски секре-
тарият по службеней длужносци од компетентних орґанох обез-
печує податки о фактох о яких ше водзи службену евиденцию у 
складзе зоз законом з яким ше ушорює общи управни поступок, а 
за другу документацию ше их повола дополнїц ю у чаше осем (8) 
дньох по доставаню поволанки.

Кед подношителє нєподполних приявох у чаше з предходного 
пасуса нє дополня документацию, прияву ше одруци як нєпод-
полну.

Прияви хтори дополнєни ше будзе розпатрац аж по доручо-
ваню документациї яка вимагана з поволанку зоз пасуса 1. того 
члена.

Критериюми за додзельованє средствох

Член 9.

П.Ч. Критериюми

1.

Ступень обезпеченосци власних средствох, односно докази о обезпеченосци средствох за вибудов, санацию, реконструкцию 
и виробок технїчней документациї водних обєктох у явней власносци и виробок технїчней документациї обєктох фекалней 
канализациї, уключуюци и одлуки компетентних орґанох и институцийох хтори участвую у финансованю.

До 20%                                                                                                                                                                                                    0

20,1–40%                                                                                                                                                                                                5

Вецей як 40%                                                                                                                                                                                        10

Вимаганя хтори ше одноша на шедзиско городу або општини                                                                                                       0

2. Вимаганя хтори ше одноша на населєнє хторе нє шедзиско општини, односно городу                                                              20

3. Иснуюца проблематика у подмирйованю з воду (реални потреби: наглосц ришованя проблемох по питаню квалитету води за 
пице, наход и/або налог водного и/або санитарного инспектора, компетентней институциї – лабораториї)                             20

Значносц реализациї приявених проєктох за водни обєкти у явней власносци

4. Проєкт хтори означени як приоритетни                                                                                                                                              10

Проєкт хтори означени як други по шоре приоритетох або нє означени шор приоритету                                                             5

Инши специфични условия – розвитосц општини по Уредби о утвердзованю єдинственей лїстини  
розвитосци реґионох и єдинкох локалней самоуправи («Службени глашнїк», число 104/2014).

5. > 100 %                                                                                                                                                                                                      5

80 ÷ 100 %                                                                                                                                                                                                10

60 ÷ 80 %                                                                                                                                                                                                   15

≤ 60 %                                                                                                                                                                                                        20

6.

Ступень значносци проєкту, доцильносц и очековани ефекти проєкту

Нїзки                                                                                                                                                                                                           0

Штреднї                                                                                                                                                                                                     10

Високи                                                                                                                                                                                                       30

Одлучованє о додзельованю средствох

Член 10.

Комисия за розпатранє приявох (у дальшим тексту: Комисия), 
хтору меновал покраїнски секретар, розпатра поднєшени прия-
ви и приноши записнїк з предкладаньом Одлуки о додзельованю 
средствох. 

Комисия утвердзує лїстину подношительох прияви хтори ви-
полнюю условия на основи дорученей документациї, у складзе з 
критериюмами яки дефиновани у Конкурсу и Правилнїку и фор-
мує бодовну лїстину на основи хторей ше додзелює безповратни 
средства, аж по утрошок средствох яки опредзелєни з Конкурсом. 

До записнїку ше уноши:

– вкупне число поднєшених приявох з приказом вимаганих 
средствох, 

– прилаплїви прияви з приказом бодох и сумох, 
– нєприлаплїви прияви класовани по причинох нєприла-

плївосци.

Источашнє зоз записнїком Комисия приноши и Предлог одлу-
ки о додзельованю средствох.

Зоз предлогом Одлуки о додзельованю средствох ше утвердзує 
поєдинєчни суми средствох по подношительови прияви хторому 
одобрени средства и способ бодованя, а подношительом хторим 

средства нє одобрени ше наводзи причини одбиваня.

Член 11.

Одлуку о додзельованю средствох приноши покраїнски секре-
тар, на основи предкладаня Комисиї за запровадзованє конкурсу. 

Одлуку ше обявює на урядовим интернет-боку Покраїнского 
секретарияту: www.psp.vojvodina.gov.rs.

Поєдинєчни ришеня

Член 12.

На основи Одлуки о додзельованю средствох хтору принєсол 
покраїнски секретар, Комисия за запровадзованє конкурсу сос-
тавя, а покраїнски секретар приноши Ришенє з обгрунтованьом 
и поуку о правним средстве за подношительох приявох хторим 
прияви одбити або одруцени. 

Право жалби

Член 13.

Нєзадовольни подношитель прияви ма право на жалбу, у 
складзе зоз законом.

Жалбу ше подноши Покраїнскей влади, прейґ Покраїнского 
секретарияту, у чаше 15 дньох по доручованю поєдинєчного ри-
шеня. 

О жалби ше одлучує у поступку яки предписани зоз Законом о 
общим управним поступку.

Вименка одлуки

Член 14.

Комисия предложи вименку и дополнєнє Одлуки о розподзе-
льованю средствох на основи прилапених жалбох або кед подно-
шителє приявох одступя од реализациї инвестициї, пре претар-
гнуце або анексованє заключених контрактох, а кед преценї же 
иснує можлївосц реализациї контракту под час буджетного року 
и утвердзи подношительох прияви хторим ше одобрує нєрозпо-
редзени средства по рядошлїцу бодовней лїстини.

Контракт о додзельованю безповратних средствох

Член 15.

Права и обовязки медзи Секретариятом и хаснователями сред-
ствох ше реґулує з контрактом.

По приношеню Одлуки о додзельованю безповратних сред-
ствох, покраїнски секретар односно особа хтору вон овласци – у 
мено Покраїнского секретарияту – заключує контракт зоз хасно-
вательом о додзельованю средствох, з яким ше реґулує права и 
обовязки контрактованих бокох.

Зоз контрактом ше ушорює медзисобни права, обовязки и од-

вичательносци, а окреме: предмет контракту, термин у яким ше 
активносц хтора одобрена на конкурсу реализує, суму средствох, 
преношенє средствох, инструменти обезпеченя за случай нєна-
менкового трошеня средствох, провадзенє реализациї инвести-
циї або активносци, врацанє нєпотрошеней часци средствох.

Средства ше будзе виплацовац у вецей фазох и то: 

1. средства у вредносци до 70% додзелєней суми ше пренєше по 
подписованю контракту и доручованю реґистрованей вексли, 
а у складзе з прилївом средствох до буджету АПВ;

2. остаток средствох ше будзе виплацовац по оправдованю упла-
ценого авансу, по доручених дочасових ситуацийох и законче-
ней ситуациї, у зрозмири зоз подписаним контрактом; 

3. кед хаснователь средствох у моменту подношеня прияви на 
конкурс нє порушал поступок явней набавки, вон длужен 
порушац поступок явней набавки у чаше 30 дньох по за-
ключованю контракту, як и о тим доручиц доказ давательови 
средствох – Ришенє о формованю комисиї за явну набавку и 
Одлуку о порушованю поступку явней набавки;

4. у случаю же ше средства потроши нєнаменково або ше их 
нє вихаснує у предвидзеним чаше, хаснователь средствох их 
длужен врациц зоз законску зацагуюцу камату од дня прено-
шеня средствох;

5. Секретарият затримує право контроловац трошенє средствох 
з увидом до окончованя роботох и документациї прейґ ов-
ласцених представительох Секретарияту з ресорного сектору 
и представительох буджетней инспекциї;

6. конєчну суму средствох, хтору обезпечую Секретарият и хас-
нователь средствох ше утвердзи по запровадзеним поступку 
явней набавки и заключеним контракту з виводзачом роботох 
и/або по доручованю овереней законченей ситуациї у случа-
йох кед ше вредносц виведзених роботох розликує од кон-
трактовей вредносци; 

7. кед же вредносц роботох и/або опреми хтора контрактована 
медзи хасновательом средствох и виводзачом роботох и/або 
випоручовачом опреми векша од вкупней контрактованей 
вредносци контракту медзи Секретариятом и хасновательом 
средствох, розлика пада на терху хаснователя средствох; 

8. кед же вредносц роботох и/або опреми хтора контрактова-
на медзи хасновательом средствох и виводзачом роботох и/
або випоручовачом опреми менша од вкупней контрактовей 
вредносци контракту медзи Секретариятом и хасновательом 
средствох, конєчну суму средствох хтору обезпечує Секрета-
рият и хаснователь средствох ше утвердзує зоз контрактовану 
процентуалну учасцу обидвох контрактових бокох.

9. хаснователь средствох длужен додзелєни средства вихасно-
вац по 2.12.2023. року.

Анексованє контракту

Член 16.

Винїмково, пре оправдани околносци, на вимаганє у писаней 
форми хаснователя средствох, предсидатель комисиї за запро-
вадзованє конкурсу може предложиц покраїнскому секретарови 
же би ше заключени контракт пременєл з анексом контракту, у 
поглядзе вименки терминох, динамики активносцох, зменшаня 
одобреней суми и других питаньох хтори значни за успишну ре-
ализацию инвестициї. 

Упутство за доручованє нєобходней документациї за оправдованє средствох

Лїстина документох

Член 17.

1.
Контракт хтори заключени з виводзачом дзе у прилогу муши стац понукнуце вибраного понукателя (догвариц виполньованє 
будовательного дньовнїка и будовательни кнїжкох). Понукнуце вибраного понукателя з ясно дефиновану файту и количеством 
контрактованих роботох и опреми хтору ше набавя и уградзує (без формилациї «або одвитуюце»)

2. Авансни рахунок за контрактовани уплацованя авансу по Авансним предрахунку або предрахунку

3.

Закончену ситуацию – фактуру (конєчни обрахунок) – хтору оверел наручитель, виводзач роботох, фахови надпатрунок и 
одвичательни виводзач роботох. Шицки рахунки маю буц у складзе зоз членом 42. Закона о порциї на додату вредносц як и 
облапяц податки: назву и число предметней явней набавки, число контракту о явней набавки, число и назву ставки, єдинку мери, 
цену по єдинки мери, назву продукователя, комерциялну назву, модел/тип, католоґийне число и серийне число випоручених 
доброх

4.
Записнїк о примопридваваню роботох, у хторим ше детально наводзи як длуго тирвали роботи, чи су окончени у складзе з 
предмеру и предрахунком роботох и чи окончена проба уградзеней опреми, хтори оверел и подписал наручитель, воводзач 
роботох, фахови надпатрунок и одвичательни виводзач роботох

5. Контракт з фаховим надпатрунком, з детальним описом роботох и контрактованим составяньом будовательного дньовнїку и 
будовательней кнїжки

6. Звит фахового надпатрунку о окончених роботох и уградзеней опреми

7.
Вияву хаснователя средствох же роботи реализовани у складзе з технїчну документацию хтора поднєшена на конкурс (предмет 
Контракту з давательом средствох), односно чи позициї ставкох роботох и уградзеней опреми у подполносци идентични з 
понукнуцом вибраного понукателя, у будовательним дньовнїку и у спецификациї конєчного обрахунку (законченей ситуациї) 

8. Наративни звит

9. Звит о структури потрошених средствох

10. Виводи о шицких плаценьох по виводзачох

11. Интерни обрахунок ПДВ, з порцийну прияву за ПДВ и спецификацию рахункох (кед рахунок або закончена ситуация видата без 
ПДВ)

12. Вивод о плаценим ПДВ

13. Видрукована фото-документация о реализованих роботох

Провадзенє реализациї контракту

Член 18.

Покраїнски секретарият провади реализацию инвестициї за 
хтору одобрени средства у терминох хтори одредзени з тим пра-
вилнїком. Провадзенє инвестициї облапя:

– доручованє документациї яка дефинована з Правилнїком 
за розподзельованє средствох по конкурсу, з конкурсом и 
контрактом;

– обовязку хаснователя средствох же би Покраїнскому секре-
тарияту оможлївел увод до релевантней документациї або 
других доказох о активносцох хаснователя средствох у вязи 
з одобрену инвестицию;

– теренске провадзенє реализациї инвестициї и контрактова-
них обовязкох.

Теренске провадзенє инвестициї и контрактованих обовязкох 
Покраїнски секретарият може окончиц комисийно або тото зве-
риц польопривредней фаховей служби.

Мониторинґ нащиви може буц порядни и позарядови, наявени 
и нєнаявени. 

Хаснователь средствох длужен обезпечиц условия за нєза-
вадзану мониторинґ нащиву, а кед нє – будзе ше тримац же нє 
випочитовал одредби контракту и поруша ше поступок або пре-
таргнуце контракту або наплацованє нєнаменкового трошеня 
средствох. 

По оконченей мониторинґ нащиви, прави ше записнїк. 

Поступанє у случаю нєправилносцох

Член 19.

Кед ше през период провадзеня инвестициї утвердзи же хас-
нователь средствох нє поступал у складзе з одредбами конкур-
са и контракту и же тоти нєправилносци таки же онєможлївюю 
компетентни орґан утвердзиц чи додзелєни средства наменково 
хасновани, односно кед ше утвердзи нєнаменкове трошенє сред-
ствох, Комисия за запровадзованє конкурсу, на основи записнїка 
о утвердзених нєправилносцох, предложи Одлуку о претаргнуцу 
контракту, а Покраїнски секретарият поруша поступок за розтар-
гованє контракту и врацанє средствох, з припадаюцу камату.

Претаргнуце контракту и врацанє средствох

Член 20.

На вимаганє хаснователя средствох, зоз звонкасудским виров-
наньом мож одобриц врацанє средствох на вецей мешачни рати. 

Хасновательови средствох хтори враци средства без активова-
ня средствох обезпеченя або витворйованя права Покраїнского 
секретарияту на врацанє средствох у судским поступку, у наступ-
них 48 мешацох, починаюци од момента остатнього термину за 
реализацию инвестициї, на конкурсох Покраїнского секретари-
яту на хторих участвує, будзе ше му раховац 20 неґативни боди. 

Хаснователь средствох хтори нєнаменково потрошел средства, 
а чийо врацанє Покраїнски секретария витвори або з активова-
ньом средствох обезпеченя або зоз судским поступком, наступни 
60 мешаци нє може участвовац у конкурсох Покраїнского секре-
тарияту. Покраїнски секретарият ма обовязку нєвивершенє кон-
трактових обовязкох приявиц компетентному министерству, пре 
уписованє пасивного статусу. 

Звит о реализованей финансийней потримовки

Член 21.

Покраїнски секретарият вирабя звит о реализованей финан-
сийней потримовки з буджетних средствох у предходним кален-
дарским року.

Покраїнски секретарият запровадзи анализу успишносци, ква-
литету и ступня витвореносци цильох конкурсу за додзельованє 
средствох, пре анализу и оценьованє ефектох на унапредзованє 

стану у одредзеней обласци у хторей ше хасновательом додзелює 
финансийни средства.

Закончуюци одредби

Член 22.

Правилнїк ступа на моц по обявйованю у «Службених новинох 
Автономней покраїни Войводини».

ПОКРАЇНСКИ СЕКРЕТАР ЗА ПОЛЬОПРИВРЕДУ, 
ВОДОПРИВРЕДУ И ЛЄСАРСТВО

Дня: 26.6.2023. року
Число: 104-401-1537/2023-05 

ПОКРАЇНСКИ СЕКРЕТАР, 
 Владимир Ґалич, с.р.   

Надпомнуце:

У тих «Службених новинох АПВ» ше нє обявює Окремну часц, у складзе зоз членом 5. пасус 2. Покраїнскей скупштинскей 
одлуки о обявйованю предписаньох и других актох («Службени новини АПВ», число 54/14, 29/17 и 12/18).

ОБЩА ЧАСЦ

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО

784. Правилнїк о додзельованю средствох за софинан-
сованє вибудови, санациї, реконструкциї и вироб-
ку технїчней документациї водних обєктох у явней 
власносци на териториї АП Войводини у 2023. року.

ОКРЕМНА ЧАСЦ

СКУПШТИНА АВТОНОМНЕЙ ПОКРАЇНИ 
ВОЙВОДИНИ

785. Ришенє о преставаню длужносци окончователя длуж-
носци помоцнїка ґенералного секретара Скупштини 
Автономней покраїни Войводини;

786. Ришенє о поставеню окончователя длужносци помо-
цнїка ґенералного секретара Скупштини Автоном-
ней покраїни Войводини.

ПОКРАЇНСКИ СЕКРЕТАРИЯТ ЗА ОБРАЗОВАНЄ, 
ПРЕДПИСАНЯ, УПРАВУ И НАЦИОНАЛНИ 
МЕНШИНИ – НАЦИОНАЛНИ ЗАЄДНЇЦИ

787. Ришенє о одобреню видац и хасновац преклад учеб-
нїка Диґитални швет 3, учебнїка за трецу класу ос-
новней школи, хтори написани горватским язику и 
писме;

788. Ришенє о одобреню видац и хасновац Додаток з на-
ционалней историї румунского народу ґу учебнїку 
История за осму класу основней школи, хтори напи-
сани на румунским язику и писме.

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО

789. Ришенє о даваню ловиска «Босут» на ґаздованє;
790. Ришенє о даваню ловиска «Озера» на ґаздованє;
791. Ришенє о даваню ловиска «Студва» на ґаздованє;
792. Ришенє о даваню ловиска «Сава» на ґаздованє.

АДВОКАТСКА КОМОРА ВОЙВОДИНИ

793. Вименки и дополнєня Статуту Адвокатскей комори 
Войводини.

ОГЛАСНА ЧАСЦ

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО

794. Конкурс за додзельованє средствох за софинансованє 
вибудови, санациї, реконструкциї и виробку технїч-
ней документациї водних обєктох у явней власносци 
на териториї АП Войводини у 2023. року.

Редни број Предмет Страна Редни број Предмет Страна

